
Na osnovu člana 16. stav 2. Zakona o Vladi Zeničko-dobojskog kantona - Prečišćeni tekst
(„Službene novine Zeničko-dobojskog kantona“, broj: 7/10 i 3/23), na prijedlog Ministarstva
zdravstva, Vlada Zeničko-dobojskog kantona, na 146. sjednici, održanoj 21.09.2026. godine,
d o n o s i

O D L U K U 

O IZMJENAMA ODLUKE O UTVRĐIVANJU LISTE LIJEKOVA
PO POSEBNOM ODOBRENJU, KAO I NAČINU I POSTUPKU UTVRĐIVANJA

PRAVA OSIGURANIH LICA NA KORIŠTENJE LIJEKOVA SA LISTE NA TERET
SREDSTAVA ZAVODA ZDRAVSTVENOG OSIGURANJA ZENIČKO-DOBOJSKOG

KANTONA

Član 1.
(Izmjena člana 4.)

U Odluci o utvrđivanju Liste lijekova po posebnom odobrenju, kao i načinu i postupku
utvrđivanja prava osiguranih lica na korištenje lijekova sa Liste, na teret sredstava Zavoda
zdravstvenog osiguranja Zeničko-dobojskog kantona (“Službene novine Zeničko-dobojskog
kantona”, broj: 10/26), član 4. mijenja se i glasi:
“Utvrđivanje prava osiguranih lica na korištenje lijekova sa Liste, nakon preporuke ordinirajućeg
liječnika, specijaliste ili subspecijaliste određene grane medicine, vrši Komisija za razmatranje
zahtjeva osiguranih lica Zeničko-dobojskog kantona (u daljem tekstu: Komisija), koju na prijedlog
direktora Zavoda imenuje Upravni odbor Zavoda.“

Član 2.
(Brisanje člana 5.)

Član 5. briše se.

Član 3.
(Izmjena člana 6.)

U članu 6. stav (3) riječi: “Komisiju za utvrđivanje prava korištenja lijekova sa Liste
lijekova po posebnom odobrenju” zamjenjuju se riječima: “Komisiju za razmatranje zahtjeva
osiguranih lica Zeničko-dobojskog kantona”.

Član 4.
(Izmjena člana 9.)

Član 9. mijenja se i glasi:
„Član 9.

(Postupak i način odobravanja lijekova koji se ne nalaze na Listi)
(1) Uvažavajući specifičnosti pojedinih oboljenja na području Zeničko-dobojskog kantona,

Komisija može u izuzetno opravdanom slučaju, po zahtjevu osiguranog lica, a na osnovu



dostavljene medicinske dokumentacije koja ukazuje da se radi o specifičnom oboljenju, predložiti
Upravnom odboru Zavoda odobravanje korištenja lijeka koji se ne nalazi na Listi, uz posebno
stručno obrazloženje razloga za odobravanje određenog lijeka.

(2) Zahtjev iz stava (1) ovog člana osigurano lice podnosi u skladu sa članom 6. ove odluke.
(3) Po zahtjevu iz stava (2) ovog člana, Komisija daje obrazloženu ocjenu i mišljenje i

predlaže Upravnom odboru Zavoda sljedeće:
a) priznavanje prava na nabavku određenog lijeka ili refundaciju cijene određenog lijeka

koji se ne nalazi na Listi,
b) odbijanje zahtjeva.
(4) Ukoliko Komisija utvrdi da je potrebno da osigurano lice izvrši dopunu medicinske

dokumentacije koja je neophodna za davanje obrazložene ocjene i mišljenja Komisije, obavezna
je pismeno konstatovati koja je medicinska dokumentacija potrebna i uputiti pismenu obavijest
osiguranom licu da izvrši dopunu medicinske dokumentacije.

(5) U skladu sa ocjenom i mišljenjem Komisije, Upravni odbor Zavoda može donijeti
odluku kojom odobrava nabavku ili refundaciju lijeka koji se ne nalazi na Listi ili odbiti zahtjev.“

Član 5.
(Brisanje člana 14.)

(1) Član 14. briše se.
(2) Dosadašnji članovi 15., 16. i 17. postaju članovi 14., 15. i 16.

Član 6.
(Stupanje na snagu)

Ova odluka stupa na snagu osmog dana od dana objavljivanja u „Službenim novinama
Zeničko-dobojskog kantona“.

Broj: 02-33-17489/26
Datum, 21.09.2026. godine
Zenica

DOSTAVLJENO:
1x Ministarstvo zdravstva,
1x Zavod zdravstvenog osiguranja Zeničko-dobojskog kantona,
     putem Ministarstva,
1x Sve ugovorne apoteke i zdravstvene ustanove,
     putem Zavoda zdravstvenog osiguranja Zeničko-dobojskog kantona,
1x „Službene novine Zeničko-dobojskog kantona”,
1x a/a.

